
GOUVÈNÈ CUOMO ANONSE MOTTS AP ELAJI NAN KONTE WAYNE 

 
 

Gouvènè Andrew M. Cuomo jodia te anonse ke Mott LLP, yon filyal nan Dr Pepper Snapple Group (NYSE: 

DPS), ap anbake nan yon elajisman plizyè milyon dola nan etablisman pwodiksyon Williamson, N.Y. li ane 

sa a. Pwojè a gen ladan adisyon nouvo liy manifakti, machinri ajou, ak renovasyon nan izin lan, kote yo 

pwodui ji ak sòs pòm Motts ak lòt atik.  

 

“Pwojè renovasyon Mott's se yon lòt egzanp sou pwogrè nap fè pou devlope biznis ak kreye nouvo 

opòtinite ekonomik nan nò New York,” te deklare Gouvènè Cuomo. “Envestisman sa ranfòse endistri 

transfòmasyon manje ak agrikilti nan Finger Lakes, pandan lap egalman ajoute travay a yon gwo 

anplwayè nan konte Wayne. Ranfòse ekonomi nan pati nò a nan sipòte pwojè konsa kontinye pou li 

youn nan pi gwo priyorite administrasyon an.” 

 

Ouvè nan ane 1955, izin pwodiksyon Mott’s Williamson anplwaye plis pase 300 travayè e li lokalize nan 

Konte Wayne, kè pati lwès New York rejyon kilti pòm. Mott's se pi gran achtè pòm nan New York. 

 

Izin Mott’s Williamson lan se youn nan 18 etablisman pwodiksyon ki te opere pa Dr Pepper Snapple 

Group nan Etazini. Elajisman an pral kreye 20 djòb epi pèmèt konpayi an pwodui sachè Snack & Go 

Mott's kap grandi rapid. Lanse nan ane 2011, Snack & Go te pwodui pa yon kontra manifakti stratejik e li 

te devlope sèt varyete gou, ofri sòs pòm Mott's nan yon anbalaj pratik ke ou ka apresye tout kote. 

 

Dr Pepper Snapple Prezidan & PDG Larry Young te deklare, “Mott’s Snack & Go se yon gayan ki fè prèv li 

pou manman yo kap chèche opsyon pratik nitritif, bon gou pou fanmi yo, e nou kontan anpil dèske nap 

pote pwodiksyon li yo nan izin Williamson nou an. Nou rekonesan pou sipò Eta New York nan efò nou 

pou elaji kapasite manifakti nou nan Williamson, kontinye devlope mendèv lokal nou an ak plis ranfòse 

gwo relasyon nan lwès New York ki kapab remonte a preske 60 ane.”  

 

Eta New York, grasa Devlopman Empire State (ESD) ak pwogram travay Eksèlsyò li a, ap bay jiska 

$300,000 nan kredi taks ki baze sou pèfòmans sou yon peryòd 10 ane anretou pou envestisman Mott's 

pwopoze a ak angajman pou kreye travay. Envestisman konpayi a se kle pou kenbe ak atire travay nan 

rejyon Finger Lakes. 

Prezidan Devlopman Empire State, PDG & Komisyonè Kenneth Adams te deklare, “Transfòmasyon 

manje kontinye jwe yon wòl enpòtan nan ekonomi konte Wayne. Kreye travay nan Eta New York se 

priyorite prensipal Gouvènè Cuomo e li se bòn nouvèl ke Devlopman Empire State te kapab ede Mott's 

kontinye grandi nan Eta New York.” 

 

Senatè Michael F. Nozzolio te deklare, “Rejyon nou an kontinye ap devlope travay nan bati sou endistri 

agrikilti ki solid, patikilyèman pwodiksyon pòm ak fwi. Nouvèl agrandisman Mott's benefisye agrikiltè 

nou yo kap travay san relach, ansanm avèk plizyè santèn anplwaye nan etablisman Mott's la. Mèsi 

Gouvènè Cuomo ak Pepper Snapple Group.” 

 

Manm asanble Robert Oaks te deklare, “Agrandisman sa a se yon gwo viktwa pou konte Wayne ak tout 

rejyon Finger Lakes la. Li ajoute plis travay enpòtan deja a vas endistri transfòmasyon manje lokal nou 

an. Mèsi a Dr Pepper Snapple Group pou envestisman kontinyèl yo nan etablisman Mott's yo a nan 

Williamson.” 

 

Konte Wayne Prezidan ak Sipèvizè Williamson James Hoffman te deklare, “Grasa endistri florisan pòm 

kap grandi nan Konte Wayne, Dr Pepper Snapple Group te chwazi Empire State pou agrandi epi envesti. 

Pwojè plizyè milyon an pral garanti yon yon anplwayè pou lontèm nan.” 

 

Eta New York klase dezyèm onivo nasyonal pou pwodiksyon pòm. Yo rekonèt Konte Wayne pou agrikilti 

l, espesyalman pòm, e distans resous yo pèmèt Mott's kontinye satisfè deman pou diferan pwodui li yo.  

 

Enfòmasyon sou Mott's 

Mott's, se yon mak Dr Pepper Snapple Group (NYSE: DPS), se pwodiktè prensipal peyi a nan mak sòs 

pòm ak ji pòm. Depi 1842, Mott's te kreye avèk fyète pwodui delisye ak nitritif pou granmoun ak timoun. 

Mott's kontinye bay “solisyon senp” pou reponn a bezwen fanmi yon ki okipe jodia. Mott's disponib nan 

yon varyete ji ak sòs li ofri, sa ki annaprè yo Mott's orijinal, Mott’s for Tots, Mott’s Medleys, Mott’s 

Healthy Harvest Sauce ak Mott’s Snack & Go Applesauce Pouches. DPS se yon pwodiktè enpòtan 

bwason aromatize, maketing Mott's ak 50-plis lòt mak bwason nan Amerik di Nò ak nan Karayib la. Pou 

jwenn plis enfòmasyon, vizite Motts.com oswa DrPepperSnapple.com. Pou dènye nouvèl sou mak ak 

mizajou swiv Mott’s nan Facebook.com/Motts oswa Twitter.com/Motts. 

